
সম্পাদনা
				
		




				

			

			
				এই পৃষ্ঠাটোৰ বৈধকৰণ হৈছে

প্ৰথম সৰ্গ।






কোমল তিৰুতা জাতি,—নস’ব তোমাৰ

সমৰ—ক্ষেত্ৰৰ ক্লেশ।”
  বুলিলে মূলাই,—

“যদিও জগতে, নাথ! তিৰুতা জাতিক

কোমল পৰাণ ভাবে,—কিন্তু তিৰীজাতি

বহুৰূপা ( নানা মূৰ্ত্তি ) অনন্ত ৰূপিণীঃ—

ঘৰত তিৰুতা, নাথ! স্বামীৰ প্ৰিয়সী,

পতিব্ৰতা পতিৰতা,—স্বামী-সহচৰী

সন্তানৰ জন্মদাত্ৰী, মাতৃ স্নেহময়ী

( মূৰ্ত্তিমতী যেন স্নেহ ) কিন্তু সমৰত

দেখিবা সি তিৰুতাক নৃ-মুণ্ডমালিণী।

হিমালয়-কন্যা, নাথ! শিৱৰ কাষত

উমা ৰূপে বিশ্বমাতা প্ৰিয়সী প্ৰাণৰ,

গণপতি কাৰ্ত্তিকৰ স্নেহৰ জননী

স্নেহময়ী,—কিন্তু দেখা দানৱ-যুদ্ধত

সেই স্নেহময়ী মাতৃ দনুজদলিনী।”

চাও...“চামুণ্ডা ৰূপিণী নাৰী,—বীৰৰ জননী

সন্তানৰ মা তিৰুতা, ভ্ৰাতাৰ ভনীটি

	        এই পৃষ্ঠাটো আন ভাষাত উপলব্ধ নহয়।

